
					এই পাতাটির মুদ্রণ সংশোধন করা প্রয়োজন। 
SV রবীন্দ্র-রচনাবলী
করতে পারবে না, শেষকালে তোমাকেই একদিন সংসার ছেড়ে রাজবপুরে যেতে হয় বা৷
মধুসূদন। বড়োবউ!
[ উভয়ের প্রস্থান
মোতির মা ও কুমুদিনীর প্রবেশ। কুমুদিনী দেরাজ খুলে চমকে উঠে মাটিতে বসে পড়ল, পাথরের মূর্তির মতো শক্ত হয়ে বসে রইল। তাড়াতাড়ি কাছে এসে মোতির মা। কী হয়েছে বলে দিদি।
কুমু নিরুত্তর কী হয়েছে, বলে দিদি, লক্ষ্মী আমার।
মুখে কথা বেরোল না, ঠোঁট কঁািপতে লাগল বলো দিদি, আমাকে বলে কোথায় তোমার বেজেছে। :
রুদ্ধকণ্ঠে কুমুদিনী। নিয়ে গেছে। চুরি করে। মোতির মা। কী নিয়েছে দিদি ? কুমুদিনী। আমার আংটি, দাদার আংটি! মোতির মা। কে নিয়ে গেছে ?
কুমু উঠে দাঁড়িয়ে, কারও নাম না করে বাইরের অভিমুখে ইঙ্গিত করলে মোতির মা। শাস্ত হও ভাই, ঠাট্টা করেছে তোমার সঙ্গে, আবার ফিরিয়ে দেবে। কুমুদিনী। নেব না ফিরিয়ে, দেখব। কত অত্যাচার করতে পারে ও । মোতির মা। আচ্ছা, সে হবে পরে। এখন মুখে কিছু দেবে। সমস্ত দিন তোমার ভালো করে २७श्श्च श्श न्।ि ו **
কুমুদিনী। না, পারব না, এখানকার খাবার আমার গলা দিয়ে নাববে না। মোতির মা। লক্ষ্মীটি ভাই, আমার খাতিরে খাও। কুমুদিনী। একটা কথা জিজ্ঞাসা করি, আজ থেকে আমার নিজের বলে কিছুই রইল না ? মোতির মা। না, রইল না, যা-কিছু রইল সে স্বামীর মর্জির উপরে। জানি না চিঠিতে দাসী বলে দস্তখত করতে হয়? · w
কুমুদিনী। রাজা অজ ইন্দুমতীর পরিচয়ে তীকে গৃহিণী বলেছেন, মন্ত্রী বলেছেন, সখী বলেছেন, প্রিয়শিষ্যা বলেছেন, এই ফর্দের মধ্যে কোথাও তো দাসীর উল্লেখ নেই। স্ত্রী যাদের দাসী তারা
মোতির মা। ভাই, ওই লোকটিকে এখনো চেনো নি। ও যে কেবল অন্যকে গোলামি করায় তা নয়, নিজের গােলামি নিজে করে। যেদিন আপিসে যেতে পারে না, নিজের বরাদ্দ থেকে সেদিনকার টাকা কাটা পড়ে। আত্মীয় বলে ও কাউকে মানে না, এ বাড়িতে কর্তা থেকে চাকর চাকরানী পর্যন্ত সবাই গোলাম।
একটু চুপ করে । কুমুদিনী। সেই ভালো, আমি সেই গোলামিই করব। আমার প্রতিদিনের খোরপোশ হিসেব করে প্রতিদিন শোধ করে দেব। এ বাড়িতে বিনা মাইনের স্ত্রী বঁদি হয়ে থাকব না। চলে আমাকে কাজে ভর্তি করে নেবে। ঘরকন্নার ভার তোমার উপরেই তো, আমাকে তোমার অধীনে খাটিয়ে নিয়ো, আমাকে রানী বলে কেউ যেন না ঠাট্টা করে।

		 এই পাতা শেষ সম্পাদিত হয়েছে ০৬:১২টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

